
Quella scena edificante

De personn-e in concorrensa,

D’ogni stato, sesso, etae,

Biechi, pövei, titolae,

Idïoti, ommi de sciensa,

Lagrimanti ä sò partensa,

E cacciando, per addii,

Di lunghiscimi sospii!!...



Oh distacco doloroso!

Oh tragitto rincrescioso!

Tormentosa lontanansa!...



No ghe resta che a speranza

Do ritorno!... ma sciallaeve,

Tripûdiae, che o sospirôu

Vostro Bassi o l’è arrivôu,

E o porrieì torna sentî....



A San Bertomê corrî,

Con piggiâ a stradda ciù drita,

Dunque posto no trovieì,

E ascoltâ ciù no porrieì

O famoso Barnabita,

Che veddiemo torna andâ,

(Forse per mai ciù tornâ!)

Pin do gloria, in ûmiltae,

Tûtto allegro in povertae,

Cö mantello pe equipaggio,

E i dinae solo pe o viaggio.

